
Minnir kanska négv um
foroysku vegirnar i 20’u-
num: Einki asfalt, bert
grus, og ofta eru vegirnir
avkvettir av aarlopi ella
gorum, og t& verdur bara
koyrt eftir nakna oydimark-
arlendinum.

Sum vit koyra i ein lands-
synning Ur Ulaambaatar
moti Uvurkhangai landslut-
inum — ein av landslutu-
num, id hardast eru raktir
av nattaruvanlukkuni — faa
vit enn fleiri prégv um natt-
Urunnar megi, sum vit ikki
hava so stora avirkan a.

| tdsundatali liggja deydu
dyrini fram vid vegnum, vit
koyra. Ordatakid »hver av
gorum liva ma...« rennur
meer til hugs. Vit siggja ny-
liga deyd dyr i heilum liki.
Vit siggja eisini dyr, har an-
arin hevur flett skinnid av
dyrinum fyri at vinna ngkur
oyru burtur Ur skinninum.
Sjonin er ikki tespilig, t&
skinnini eru flett uttan av
djérunum, og na er lagad
manni hja révfugli, dlvi og
revi at gera ser delt. At
enda liggja berar beina-
grindir og slgdast.

Dragv og trupul
natturuvanlukka

Fram vid vegnum sita
stoppmettar grnir, sum
nestan ikki orka & flog,
sum teer hava etid av deydu
dyrunum — hoast vit fara ar
bilinum fyri at strekkja
beinini. Sum vit standa faa
vit eyga & neesta fasuna i
vanlukkuni: Vegna noégva
turkin i fjgr, t& grasid vaks
reettuliga illa, fingu rottur-
nar fotin fyri seg — ti teer eta
grasrgturnar. Hetta ario er
ti eitt reettuliga rottuar.

— 300.000 hasdjor lida
neyd um vikuna. Helming-
urin av landsins einari mill-
i6n nomadum eru raktir av
vanlukkuni, og tad er sera
trupult hja okkum at faa
hjalp, sigur Osorhun Bat-
munkh, sum er guverngrur

i Uvurkhangai landsluti-
num. Hann veantar, at i
minsta lagi fimm milliénir
dyr fara at doyggja av
svongd og kulda, adrenn
grasio grgnkar i mai.

— Vit uppliva ikki torna-
doir ella liknandi. Hendan
vanlukkan er nogv truplari
enn so, og hon mennist so
spakuliga, at tad er so trup-
ult at faa vinna 1j6d fyri
henni i heimspressuni. Men
okkum tervar hjélp fra
heimssamfelagnum, vio-
gongur  Osorhun Bat-
munkh.

Hendan dzud-vanlukkan
er tann fyrsta i 10 ar. Van-
lukkan byrjadi i fjer, ta
turkur var i vestaru lands-
lutunum — og summarid var
tad turrasta i 60 ar. Avleid-
ingin var, at hasdjorini ikki
fingu tad neyduga feittlagid
fyri at klara seg gjegnum
veturin.

Sidani kom kaldasti vetur
i 30 ar, vid einum midal-
temperaturi tiggju stig und-
ir ti vanliga, og kavin hevur
eisini verid nogv meiri enn
vanligt. | februar doydu
fyrstu djérini — og nomad-
arnir fér at reka djoérini
eystureftir.

Seraringir vegir

Um hetta mundid, ta vitjad
vard i Mongolia i april,
elvdi kavabradingin til, at
einki samband var vid part-
ar av landinum. Vid einum
nattartemperaturi upp a
minus 10 stig ganga fleiri
vikur, &drenn nattlran
vaknar Ur vetrardvala, hdast
solin hitar veel um dagin.
Varid er truplasta arstioin —
vid 6gvusligum sandstorm-
um sum gera tad trupult at
vera uttandura.

Vegurin frd hgvudsstad-
num Ulaambaatar og vest-
ureftir er ein av freegastu
hgvudsvegum i landinum.
Men hann er sera vanaligur.
Teir fyrstu kilometrarnir
eru asfalteradir, men tad

Eins og i gllum hinum londunum eystanfyri eru flestu standmyndirnar av Lenin og Stalin burturbeindar, men byarmyndugleik-
arnir i Ulaambataar vildu kortini vardveita hesa standmyndina sum eitt sgguligt minni, segdi fryntliga guide okkara, Tunga

ger ikki tann stora munin, ti
vegirnir eru so Oslettir
kortini, at tad tykist huga-
ligari hja okkum ferdandi,
t4 koyrt verdur eftir mgkini,
har vegirnir eru skoladir
burtur. Tad tykist eydsad,
at litid er bgtt um vegirnar
sioani kommunistiska skip-
anin fall i 1990.

Men landslagid er stor-
sligid, villar vidar viddir so
langt eygad rakkur.

Eftir at hava koyrt i ein
heilan dag koma vit fram til
byin Arvaykheer, sum er
hevudsstadur i landsluti-
num Uvurkhangai. Ta helt
eg ikki, at nogv kundi verid
eftir av stoytdoyvarunum i
bilinum, vit koyrdu vid, ein
fyrahjélstrektur Mitsubishi
Shougon-liknandi bilur vid

onkrum asiatiskum navni.

Privatisering og
konkurs

Byurin var ikki just ngkur
fragd fyri eyga. Nogvur
vindur var og kalt — minus
10 stig, og ta sandstormar-
nir herjadu var best at vera
innandura, ti ringt var at
halda eygu opin.

Men sjonin lysir helst
val stgéuna i Mongolia:
Storar  verksmidjuhgllir
stodu sum spekilsishds eft-
ir kommunismunnar fall,
privatiseringarnar og konk-
ursirnar — soleidis sum
stgdan er i ndgvum av
londunum eystanfyri, sum
gll véru partur i kommun-
istiska planbuskapinum.

Vid privatiseringini voru
djérini bytt sundur millum
nomadufélkid, og sidani
hava nogv folk roynt at vent
aftur til nomadutilveruna.
Tey hava fingio ngkur djér
sum byrjunarkapital, og
Urslitid er, at talio av nom-
adum er trifaldad seinastu
10 érini.

Fram til i ar hevur veel-
ferdin hja nomadunum bert
gingid frama, stérar motor-
sukklur eru vanlig sjon a
steppunum. Men dzud’in
hevur givid félkinum ein
leerupening: Tad hevdi ver-
i0 skilabetri at gjert eina
tryggingarskipan sam-
stundis sum privatiserad
vard.

Staturin hjélpti

Undir gomlu skipanini var
tad bert staturin, sum hevoi
trupulleikar av dzud’inum.
Tad merkti bara, at djorini
skuldu umfordeilast. Men
fall kommunismunnar
merkti eisini, at djéralekn-
ateenastan fall burtur, og at
statsliga hoyggjframleidsl-
an vid goymslum i gllum
landspgrtunum at standa
imati vid, ta turkur var, eis-
ini helt uppat.

Medan vit eru i Arvayk-
heer sleppa vit at koyra vid
einum heryvirmanni Gt a
steppurnar. | einum einsa-
mallum telti hitta vit 60 ara
gomlu Maruush, sum hevur
flutt seks ferdir vio fimm
vaksnum bgrnum vid fam-
iljum hendan veturin. Hon
er rgrd og tarar av vitjanini
og sigur okkum, at hon ikki
hevur s&d folk i ein manad.

Familjan hevur minst

Eitt lastbilafylgi uttan fyri
tjédartingsbygningin i
Ulaambaatar vid hoyggi fra
japanska sendiharranum

helmingin av djorunum,
seyour, geitir og neyt. 24 av
teimum 30 heystunum eru
rymdir. Naestan gll lombini
eru deyd av mjélkamangli.
Tey lombini, i0 eftir eru,
eru inni i teltinum og faa
mjolk ar pattufleskum.
Maruush torir ikki hugsa
um, hvussu négv av djérum
hennara fara at doyggja. Er
hjalp & veg? fregnast hon.

Heryvirmadurin skrivar
davliga nidur, men ma
skuffa hana: Tad er so litid,
i0 fast, at tad langt fra
ngktar allan tervin. Og stat-
urin hevur ikki rad. Maru-
ush nikkar vid virding.

Nomadufamiljur i tiggju-
tisundatali hava seinastu
arini stridst fyri at arbeida
seg Ur fatektini, i0 sambeert
almennu telini er 50 dyr.
Neydin og vénloysi hevur
fort vid ser, at félk aftur
flyggja til byirnar.

Komin aftur til Ulaam
Baatar fara vit triggir noro-
urlendingar ein tar i byin.
Uttan fyri tjédartingsbygn-
ingin renna vit okkum av
tilvild inn i lastbilafylgi. Vit
fregnast og finna Ut av, at
tad er japanski sendiharrin,
sum letur landbinadarmal-
aradharranum ngkur less av
hoyggi. Lokalu midlarnir
flokkast rundanum, ta teir
russisku meira enn halv-
vanaligu lastbilarnir, sum
best kunnu sammetast vid
teir, sum koyrdu i Havnini i
sekstidrunum, standa i rgd
framman fyri tjédartings-
bygninginum. Men sam-
bert  ST-umbodsmanni-
num, sum vit hitta sama
seinnapart, so er bara
hoyggj til einaferd upp i
munnin & egllum landsins
kriatGrum

Vit eru ov stolt til hjalp

— Mentaliteturin hja
okkum sigur, at vit
vilja ikki tykjast
fatek i gestsins eyga.
Vit kunnu vidganga,
at vit hava truplar
tidir, men vit godtaka
ikki, at vit lida neyod,
sigur 38 ara gamli
forseetisrddoharrin ar
Tjédskaparflokkinum
, R. Amarjagal.

Eirikur Lindenskov

— Nattdrunnar démstélur
hevur talad - og vit hava
tapt. Teir nyggju nomadar-
nir satsadu upp a kvantitet
heldur enn kvalitet. Men
dzud’in er ein rettvisur
doémari, sum vit hava kent {
fleiri tasund ar.

Soleidis sigur Myatavyn
Tsagaan, sum er leidari fyri
felagsskapinum hja mong-
olsku nomadunum. Hann er
Gtbagving djéralekni og
journalistur og starvast
dagliga i mongolska ut-
varpinum. Hann er farin
um tey fimmti, og tad seest
i eygnabra hansara, at hann
tosar av royndum. Sjalvur
er hann nomadi — uppvaks-
in & steppuni, men er seinni
fluttur inn i byin — men
hann er framvegis nomadi,
leggur hann dent a.

— Altjéda hjalp er ikki
reetti  heilivagurin =~ fyri
Mongolia. Tey, id hava mist
alt, faa ngkur nyggj djor at
byrja umaftur vid aftur fyri
at arbeida fyri adrar nom-
adar soledis sum vit altid
hava gjgrt.

Myatavyn Tsagaan visir
fra ser, at dzud er gkolog-
iskt treytad

— Nomadarnir vita full-
veel, hvussu kensluborin
nattdran er og um vandan
um, at oydimgrkin veksur.
Men hoast tad, so er landid
so stort, at tad sum einki
kann bera nogvar ferdir so
nogv djér, sum vit hava i
dag, sigur hann.

— | midal hava vit dzud

— Nattrunnar démstolur hevur talad - og vit hava tapt. Teir nyggju nomadarnir satsadu upp a
kvantitet heldur enn kvalitet. Men dzud’in er ein rattvisur domari, sum vit hava kent i fleiri
tasund ar, sigur Myatavyn Tsagaan, leidari fyri felagsskapinum hja mongolsku nomadunum

fimtahvert ar. Skulu evro-
pear nd til at hjalpa okkum
fimta hvgrt &? Nei, vid
hesum leerupenga skulu vit
endurbyggja nomadutilver-
una at fra seguligum
royndum, siigur hann.

Hann visir &, at kommun-
istarnir royndu at broyta
livsformin hja nomadunum
i ngkur tiggjuéraskeid vid
teirra djoraleknatenastu,
heilivagi og visundaligu
royndum upp & at krossa
djor ar Mongolia og Russ-
landi fyri at vinna meira
mjolk og meira ull. Tanka-
gongdin var vonleys, natt-
Uran sjdlv er tann einasti
heilivagur fyri djjorini hja
nomadunum. Tey skulu tola
at verda bakad i 40 hitastig-
um um summarid, men
samstundis tola minus 40
kuldastig um  veturin.
Stovnurin reinsar seg sjalv-
an, sigur Myatavyn Tsag-
aan.

—Tey skulu tola eitt halvt
ar uttan mat og sjalv bera
motstandmegini moti sjuk-
um. Stovnurin reinsar seg
sjalvan, og eftir hendan
dzud’in fer talid & djéorum

aftur at vaksa. Tey hardfaru
djorini klara seg — og tad
merkir kvalitet, leggur
Myatavyn Tsagaan dent .,

Og hann seer fyri ser
framtidin hja nomadunum:

— Kjgtid sum nomadarnir
framleida fer at verda eitt
sera stort tilfeingi i framtio-
ini. Livihatturin hja nomad-
unum er tann mest modern-
adi, eg kann imynda meer i
einum heimi, har stérur
dentur verdur lagdur & beri-
kraft og gkologi. Héast vit
hava lart nogv undir
kommunismuni, so kann
tad bara ganga frameftir nu,
sigur Myatavyn Tsagaan.

Og sum landsins forseet-
isrddharri segdi vid Sosi-
alin, ta vit hittu hann & for-
setaborgini dagin eftir:

— Mentaliteturin hja okk-
um sigur, at vit vilja ikki
tykjast fatek i gestsins
eyga. Vit kunnu vidganga,
at vit hava truplar tidir, men
vit fara neyvan at gddtaka,
at vit lida neyd. Fyri at siga
tad & nomadamali: Tu telur
ikki tenninar & hestinum, td
feert sum gavu. Tad er 0-
mgguligt at faa altjéda lan
uttan at bruka ordid »fat-
&kradgmi« — men tad er
trupult fyri okkum at vio-
ganga, at vit eru fatek,
sigur 38 ara gamli forseetis-
radharrin ar Tjédskapar-
flokkinum, R. Amarjagal.

Sambert  forsatisrao-
harranum verdur tapid av
nattarvanlukkuni upp & i
minta lagi eina milliard US
dollarar. Men eins og Mya-
tavyn Tsagaan ser eisini
hann fyri ser eina ljosa
framtid fyri Mongolia.

— Landid er so einastand-
andi og so rikt upp a til-

feingi. Mongolia er eitt av
teimum mest fantastisku
menningarlondunum, ikki
minst vegna hgga Utbugv-
ingarstgdid. Jast  sum
Djengis Kahn vann heimin
vid einum litlum heri a
hestbaki fyri 800 arum sio-
ani, kunnu vit vinna heimin
vid kunningartgkni. Komid
tit bara aftur um try ar, ta
skulu vit visa tykkum, at vit
hava internet allastadni,
helt R. Amarjagal uppa.

Ju, internetid hevur eisini
vunnid fram i Mongolia —
og hdast tad ikki var just
tad besta sambandid, so
fekk undirritadi baedi lisid
InternetSosialin og kannad
teldupostin  nordan fyri
Gobi oydimgrkina — naerm-
ast ati i 6bygdum.

Men likamikid, hvat for-
saetisradharrin sigur, so er
neydin stor i Mongolia. |
Ulaam Baatar eru fleiri tds-
und getubgrn, sum annad-
hvert eru foreldraleys ella
bgrn, sum eru rymd fra
framman undan skroypu-
ligum familjum.

Alkoholtrupulleikarnir
eru storir millum menninar,
og ti verdur meira satsad
upp & genturnar, sum eru
nogv stersti parturin av tei-
mum lesandi & universitetu-
num. Tad eru eisini fyri tad
mesta kvinnur, sum taka
mikrolan, sum er ein av ST-
verkaetlanunum: Folk lena
upp til 100 dollarar, sum
tey skulu gjalda aftur eftir
einum 4ari, so tey faa skapt
sin egna handil ella virki til
framleioslu.

A internetkaféum siggj-
ast eisini ungdémar — sum
kanska stadfesta pastandin
hja forseetisradharranum.

— Mentaliteturin hja okkum sigur, at vit vilja ikki tykjast
fataek i gestsins eyga. Vit kunnu vidganga, at vit hava truplar
tidir, men vit fara neyvan at gédtaka, at vit lida neyd, sigur 38
ara gamli forseetisradharrin i Mongolia, R. Amarjagal

Faktaboks: )
Eitt sindur um Mongolia

Areal: 1,57 milliénir km2

Mark vid Russland og Kina. Syori tridjingurin av
landinum er Gobi-oydimgrkin. Nordanfyri og vest-
anfyri er meira grédur og skogarklgdd fjallagki og
vgtn. Restin av landinum er fyri tad mesta steppur.
Landid liggur i midal 1.500 metrar fra sjénum og
hevur eitt ekstremt innlandsklima vid longum, keld-
um vetrum og stuttum sumrum.

Félkatal: 2,4 milliénir. Helmingurin i byunum,
hin helmingurin i bygdum og sum nomadar kring
landid. Mongoliga er eitt av heimsins mest tuntfélk-
ada londum.

Djor adrenn dzud (harda veturin) 33 milliénir
méti 25 milliénum fyri 10 &rum sidani.

Deyd undir dzud: Minst fimm milliénir djér. Sam-
beert ST er neydugt vid altjoda hjalp at Gtvega teim-
um fateeku nyggj djoér.

Hgvudstilfeingi: Grees - sum veitir landinum kjgat,
mjolkadrdrattir, ull, skinn og brenni av turkadum
ekskrementum.

Tilfeingi annars: Kol og ndgv metall og mineral,
sum ikki kunnu troytast vegna vantandi arbeidsmegi
og vantandi samferdslunet.

Sega: Herurin hja Djengis Khan hertdk helmingin
av kenda heiminum fra pgrtum av Evropa til Kyrra-
havid i 1200-talinum. Farid vard undir at gera Kin-
esiska Murin fyri meira enn 2000 arum sidani til
tess at verja seg moti mongolum. Gjggnum midgld
undir kinverkari avirkan til kollveltingina i 1921.
Sidani undir sovjettiskari avirkan til kommunistiska
styrid uttan bardaga gav seg yvir fyri ymsu métmeel-
unum i 1990. Sidani demokrati eftir vesturlendskum
mynstri.

Stjorn (april 2000): Tjodskaparflokkurin og Javn-
adarflokkurin, sum eru i listasamgongu. Teir skip-
adu stjorn i 1996 og var tad hin fyrsta ikki-kommun-
istiska stjornin. Teir hgvdu 50 av 76 tjédartingslim-
um. Kommunistaflokkurin er i andstgdu. Vio valid
24. juni 2000 vunnu kommunistarnir 72 av teimum
76 tjéoartingslimunum. Tjédskaparflokkurin fekk
einans eitt umbod, mendan Javnadarflokkurin einki
umbod fekk. Sidani nyggja kommunistiska stjérnin
tok vid, eru el-prisirnir haekkadir ndgy, og tad hevur
stéran tydning i Mongolia, ti tad avger orkuprisin -
og orkan er sera tydningarmikil, t& tad frystir nidur
i 40 minusstig. Men Ur Mongolia fraetta vit, at
nyggja stjornini kortini roynir at halda sosiala sted-
i0.

Djengis Kahn var mattmikil hgvdingi. Seinast i
12. gld savnadi hann flakkandi a&ttbélkar i Sudursi-
biria. /ttbdlkarnir voru mongolar, og honum eydn-
adist at skipa félkio i stéran og mattmiklan her.
mongolar voru félkaslag, sum livdi & skdgarleysu
viddunum i Landnyrdingsasia. Teir lvidu mest &
rossabaki, og vid teimum fekk Djengis Kahn gjart
tatioar sterkasta her. Teir braktu nyggjastu vapnini,
t. d. krt og roykbumbur, so at eingin sa teir i alopi.
Eingin vann a teimum. | 1206 herjadi Djengis Hahn
i Kina og sidani sum hvirluvindur um Asia. Allar
hernadaratgerdir voru lagdar veel til reettis, oog a
rossabaki foru teir 6traliga skjétt vida. Altid megn-
adu teir at savana megina, ta id mest stod &, og teir
brendu og herjadu allastadni. Teir loyptu reedslu a
folk, hvagar teir komu. 1 1227 doydi Djengis Kahn,
0g so Vid og vid syndradist rikid, ti at eftirmenninir
klandradust.

Mongolska stérrikid

1206 Temudjin vinnur Mongolia

1218 Mongolar gera innrés i Persia (Iran)

1221 Mongolar gera innrés i Russland

1237 Abbasonur Djengis Kahn, Batu, ger innrds i
Nordurrussland

1240 Batu ger innras i P6landi og Ungarn

1260 Stridsmenn Ur Egyptalandi, mamelukkar,
vinna & mongulum

1279 Kublai Kahn vinnur & Kina

1370 Timur Lenk savnar tey try vestaru kanatini



